
Kirish. Sh.M.Mirziyoyev prezidentlik lavozimiga kirishgan dastlabki kunlaridan 

boshlab yurtimizda innovatsion va kreativ fikrlaydigan zamonaviy kadrlar tayyorlash, 

yoshlarni vatanparvarlik ruhida, yuksak maʼnaviyat egalari etib tarbiyalash, shu 

maqsadda taʼlim tizimini takomillashtirish masalalariga jiddiy eʼtibor qaratib 

kelmoqda. Darhaqiqat, maktabni oʻzgartirmasdan turib, odamni, jamiyatni oʻzgartirib 

boʻlmaydi. 2019 yilning 23 avgust sanasida xalq taʼlimi tizimini rivojlantirish, 

pedagoglarning malakasini va jamiyatdagi nufuzini oshirish, yosh avlod maʼnaviyatini 

yuksaltirish masalalariga bagʻishlangan videoselektor yigʻilishida yurtboshimiz:  

"Maktab-bu hayot-mamot masalasi, kelajak masalasi. Uni davlat, hukumat va 

hokimlarning oʻzi hal qilolmaydi. Bu butun jamiyatning ishi, burchiga aylanishi 

kerak", deya taʼkidlab, pedagogikaga ixtisoslashgan oliy taʼlim muassasalarining 

maktablardagi oʻquv-tarbiya jarayonini takomillashtirish, oʻqituvchilarning bilim va 

malakasini yuksaltirishdagi oʻrni sezilmayotganligini afsus bilan qayd etdi. 

Fan va texnikaning shiddat bilan rivojlanishi natijasida barcha sohalarga joriy 

qilinayotgan innovatsiyalarning maqsadi, pirovardida mamlakatning iqtisodiy va 

ijtimoiy salohiyatini oshirishga qaratilgan, tayyor andozalarni olish, ulardan ijodiy 

foydalanish yaxshiroq natija beradi. Shundan kelib chiqqan holda, bugungi kunda 

iqtisodiyot tarmoqlarida xalqaro tajribada sinalgan va mamlakat iqtisodiyotining ishlab 

chiqarish tarmoqlarini rivojlantirishda katta ahamiyat kasb etuvchi innovatsion 

tajribalarni qoʻllashga jiddiy eʼtibor qaratilmoqda. Ana shunday innovatsiyalardan biri 

“klaster modeli” boʻlib, bugungi kunda u Oʻzbekistonda koʻproq agrar, toʻqmachilik 

va yengil sanoat sohalarida keng qoʻllanilmoqda. Qisqa muddatlar ichida klaster 

modeli iqtisodiyotda istiqbolli innovatsion yoʻnalish sifatida eʼtirof etildi va ushbu 

modelni boshqa sohalarda qoʻllash tajribalari amalga oshirilmoqda.  

Metodologiyasi. Taʼlimga nisbatan klaster yondashuv borasidagi tadqiqotlarni 

oʻrganish va tahlil qilish bu boradagi bir qancha qarashlarni jamlashga imkon berdi. 

Demak, klaster yondashuvi bu:  

- alohida soha (taʼlim, iqtisodiyot va b.) boʻlib, raqobatbardosh samaradorlikka 

erishishdan manfaatdor boʻlgan sohalar birlashishining tashkiliy shakllarini 

kuchaytirish mexanizmi; 

- ixtiyoriy komponentlar qatorida oʻzining toʻliq funksional ishchanlik 

qobiliyatini saqlaydigan bir nechta teng huquqli boʻlaklardan iborat boʻlgan tuzilma;  

- taʼlim-fan-ishlab chiqarish tizimida innovatsiyalarni qoʻllab-quvvatlashni 

shakllantirish vositasi; 

- tashkilotning kelajak iqtisodiyoti uchun kadrlar salohiyatini shakllantirishni 

tashkil qilishning innovatsion samarali usuli;  

Rus olimlari tomonidan taʼlim klasterlarini shakllantirish va rivojlantirishning 

nazariy asoslarini oʻrganish quyidagi yoʻnalishlarda olib borilgan: 

a) kasbiy taʼlimga nisbatan klaster yondashuvi (B.Pugacheva, A.V.Leontiyev); 

b) faoliyat va pedagogik loyihalash nazariyasi (V.V.Davidov, V.P.Bespalko, 

G.I.Ibragimov, B.S.Lednev, M.I.Maxmutov, A.A.Slastenin); 

v) uzluksiz taʼlim konsepsiyasi (B.S.Gershunskiy, G.V.Muxametzyanova, 

A.M.Novikov); 

g) kasb-hunar maktablarida taʼlimning ijtimoiy sheriklik va boshqaruv 

muammolarini ochib beruvchi tadqiqotlar (P.F.Anisimov, G.V.Muxametzyanova, 

G.I.Ibragimov, Ye.A.Korchagin, V.P.Panasyuk, A.S.Subetto). 

Ta’kidlash joizki,ushbu sohalar qatori Jismoniy tarbiya va sportga ham davlatimiz 

rahbari tashabbusi bilan amalga joriy etilgan “O’zbekiston Respublikasini 2017-2021-

yillarda rivojlantirishning beshta ustuvor yo’nalishini amalga oshirishga mo’ljallangan 

harakatlar strategiyasi”,ijtimoiy va ma’naviy-ma’rifiy sohada joriy etilgan 

Prezidentimizning  beshta tashabbusi, 2017-yil 3-iyundagi “Jismoniy tarbiya va 

ommaviy sportni yanada rivojlantirish chora-tadbirlari to’g’risida”gi PQ-3031-sonli 

qarori, 2018-yil 5-martdagi “Jismoniy tarbiya va sport sohasida davlat boshqaruv 

tizimini tubdan takomillashtirish chora-tadbirlari to’g’risida”gi PF-5368-sonli farmoni 

va boshqa lashu kabi konseptual hujjatlar talablari doirasida shakllanib bormoqda.  

Zamonaviy texnologiyalar yordamida jismoniy tarbiya darslarini tashkil etishning 

samaradorligi quyidagi shartlarga bevosita bog'liq: 

 -o'rganilayotgan harakatlarning yuqori ko'rinishi; 

- dars davomida talabalarning harakatlarini nazorat qilish va ularning malakasini 

mustahkamlash;  

-o‘quv faoliyatini vaqti-vaqti bilan yangilab turish va ularni yangi ma’lumotlar 

bilan boyitish; 

- o‘qituvchi o‘z fanining nazariyasi va o‘qitish metodikasi, o‘quvchilarning o‘ziga 

xos ruhiy va jismoniy xususiyatlari bo‘yicha chuqur bilim, ko‘nikma va malakalarga 

ega bo‘lishi; 

- har bir darsni innovatsion va pedagogik tarzda rejalashtira olish;  

-o’quvchilarda yuksak axloqiy-ma’naviy fazilatlarni tarbiyalash; 

- o‘quvchilarning huquqlari va himoyasi to‘g‘risidagi qonun talablariga rioya 

qilish; 

- o‘quvchilar bilimini oshirish, olgan bilimlarini amaliyotda qo‘llash imkoniyatini 

yaratish uchun ijodiy va izlanuvchan bo‘lish; 

- har bir darsni hayotiy ko‘nikmalarga yo‘naltirish uchun tashkil eta olish; 

- o‘quvchilarning qiziqish va qobiliyatini hisobga olgan holda o‘qitish usullarini 

turlicha tashkil eta olish; - har bir darsni samarali tashkil eta olish;  

